
«Հայաստանի Հանրապետության կառավարության 2011 թվականի հունիսի 2-ի թիվ 860-Ն որոշման մեջ փոփոխություններ և լրացում կատարելու մասին» Հայաuտանի Հանրապետության կառավարության որոշման նախագծի վերաբերյալ

	1.
	ՀՀ ֆինանսների նախարարություն
17.08.2012
3/3.3-2/10718-12 
	
Առաջարկություններ և դիտողություններ չկան:
	
	

	2.
	ՀՀ կենտրոնական բանկ
24.08.2012
15.1-06/000780-12
	Առաջարկում ենք նախագծում ներառել ցանկի 11-րդ կետում և 12-րդ կետում նախատեսված ծառայության պայմանագրի ձևի կամ բովանդակության վերաբերյալ նվազագույն պահանջներ:
	Ընդունվել է ի գիտություն:
Ռեգիստրի սպասարկման գրասենյակի գործառույթներն իրականացնելու պայմանագրի ձևը նախատեսված է «Իրավաբանական անձանց պետական գրանցում, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառում իրականացնող մարմնի սպասարկման գրասենյակների գործառույթները նոտարների, փաստաբանական գրասենյակների և այլ անձանց կողմից իրականացման կարգը սահմանելու մասին»  ՀՀ կառավարության որոշման նախագծով, իսկ ռեգիստրի գործակալության պետական միասնական գրանցամատյանի  տեղեկությունների ինքնաշխատ եղանակով ստացման համար պայմանագրի ձևը կհաստատվի ՀՀ արդարադատության նախարարի հրամանով՝ հիմք ընդունելով «Իրավաբանական անձանց պետական գրանցման.....մասին» ՀՀ օրենքի 65-րդ հոդվածի 3-րդ մասը:
	Փոփոխություններ կամ լրացումներ չեն կատարվել:

	3.
	ՀՀ կենտրոնական բանկ
24.08.2012
15.1-06/000780-12
	Հավելված 1-ի 9-րդ կետում «մինչև 50 էջ» բառերը փոխարինել «11-ից 50 էջ» բառերով:
	Ընդունվել է:
	Հավելված 1-ի 9-րդ կետում «մինչև 50 էջ» բառերը փոխարինվել են «11-ից 50 էջ» բառերով:

	4.
	ՀՀ կենտրոնական բանկ
24.08.2012
15.1-06/000780-12
	Հավելված 1-ի 11-րդ կետի 4-րդ ենթակետում «ֆինանսական ոլորտի այլ կազմակերպությունների համար» բառերը փոխարինել «այլ ֆինանսական կազմակերպությունների համար» բառերով:
	Ընդունվել է:
	Հավելված 1-ի 11-րդ կետի 4-րդ ենթակետում «ֆինանսական ոլորտի այլ կազմակերպությունների համար» բառերը փոխարինվել են «այլ ֆինանսական կազմակերպությունների համար» բառերով:

	5.
	Հայաստանի բանկերի միություն
24.08.2012
15.1-06/000780-12
	Հավելված 1-ի 11-րդ կետի 3-րդ և 4-րդ ենթակետերով սահմանված ամսական վճարի չափերը շատ բարձր են և տնտեսապես չհիմնավորված:
	Չի ընդունվել:
Նախ, ընդհանուր հիմունքներով իրավաբանական անձանց պետական միասնական գրանցամատյանում պարունակվող  տեղեկությունների վերաբերյալ թղթային եղանակով տեղեկատվության՝ նույն օրվա ընթացքում տրամադրման համար նախատեսված է 8000դ. վճար և 3000դ. պետական տուրք: Այսինք՝ ամսեկան 32 հաճախորդ իրավ. անձի վերաբերյալ տեղեկատվության ստացման համար անհրաժեշտ կլինի 250հազ. դրամ: Հետևաբար, բանկը ամսական վճարում է 250հազ. դրամ, և ունենում է ռեգիստրի գրանցամատյանից անսահմանափակ քանակությամբ տեղեկատվ. ստանալու հնարավորություն, ինչի անհրաժեշտությունը, մեր կարծիքով, ավելի կլինի, քան 32-ը: Բացի այդ, բանկը տեղեկատվությունը ինքնաշխատ եղանակով ստանալիս, կխնայի որոշակի ժամանակ, տվյալներն իր համակարգ մուտք գործելու առումով, քանի որ վերջիններիս մուտքագրումը կլինի ավտոմատացված, համապատասխան տեղեկատվությունը ինքնաբերաբար կլրացվի համապատասխան սյունակներում, ինչպես նաև զգալիորեն կբարելավի բանկի սպասարկման որակը: Միևնույն ժամանակ, անհրաժեշտ է ուշադրություն հրավիրել այն փաստին, որ e-register.am կայքի միջոցով՝ վճարելով 3000դ. պետական տուրք, հնարավոր է ստանալ նշված տեղեկանքը առանձին սուբյեկտի մասին: 
	Փոփոխություններ կամ լրացումներ չեն կատարվել:

	6.
	Հայաստանի բանկերի միություն
24.08.2012
15.1-06/000780-12
	Ընտանեկան կարգավիճակի վերաբերյալ ներկայումս քաղաքացուն տրամադրվող տեղեկանքները չեն ապահովում լիարժեք ճշտություն՝ ՀՀ քաղաքացիական կացության ակտերի գրանցման բոլոր տարածքային ստորաբաժանումներում ամուսնությունների միասնական տեղեկատվական բազայի բացակայության պատճառով:
	Ընդունվել է ի գիտություն:
ՔԿԱԳ համակարգի թվայնացման հետ կապված համապատասխան միջոցառումներ նախատեսվում է իրականացնել 2012-2016թթ դատաիրավական բարեփոխումների շրջանակներում: 
	Փոփոխություններ կամ լրացումներ չեն կատարվել:

	7.
	ՀՀ կառավարության աշխատակազմ
	Քննարկել նախագծով սահմանված դիմումի մերժման հիմքերը վերանայելու հարցը, քանի որ որևէ օրենքով նախատեսված չէ, որ անձի դիմումը կարող է մերժվել տեխնիկական պատճառներով: Այս առումով 4.1-ին կետը չի բխում ՀՀ օրենսդրության պահանջներից:
	Ընդունվել է 

	

	8.
	ՀՀ կառավարության աշխատակազմ
	Եվս մեկ անգամ քննարկել ՀՀ կենտրոնական բանկի կողմից բարձրացված՝ նախագծում ցանկի 11-րդ կետում նախատեսված ծառայության պայմանագրի ձևի կամ բովանդակության վերաբերյալ նվազագույն պահանջներ ներառելու հարցը, քանի որ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենքի 65-րդ հոդվածի 3-րդ մասը ՀՀ արդարադատության նախարարին ռեգիստրի գործակալության պետական միասնական գրանցամատյանի  տեղեկությունների ինքնաշխատ եղանակով ստացման համար պայմանագրի ձև հաստատելու իրավասություն չի տալիս:
	Չի ընդունվել:
«Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման  մասին» Հայաստանի Հանրապետության օրենքի 65-րդ հոդվածի 3-րդ մասի համաձայն ինքնաշխատ համակարգի միջոցով տեղեկությունների ստացման կարգը սահմանում է ՀՀ արդարադատության նախարարը, ինչը ենթադրում է, որ հրամանով պետք է հաստատվի նաև պայմանագրի ձևը: Իսկ նույն հոդվածի 2-րդ մասով օրենքը կառավարության հաստատմանն է թողել այն մասնավոր անձանց խմբերի (ըստ գործունեության տեսակների) ցուցակը, ովքեր իրավունք ունեն արդարադատության նախարարության հետ կնքելու պայմանագիր և ինքնաշխատ համակարգերի միջոցով ստանալու գրանցամատյանում գրառված տեղեկությունները:
	Փոփոխություններ չեն կատարվել:

	9.
	ՀՀ կառավարության աշխատակազմ
	Հիմնավորման կարիք ունեն նաև սակագները: Մասնավորապես՝ անհասկանալի է, թե ինչ հիմքով են սահմանվել Հայաստանի Հանրապետության արդարադատության նախարարության պետական ռեգիստրի գործակալության պետական միասնական գրանցամատյանի տեղեկությունների ինքնաշխատ եղանակով ստացման համար սակագներ և ինչու նոտարական պալատը պետք է վճարի 1,000,000 դրամ, իսկ փաստաբանները կամ մյուս անձինք 10,000 դրամ:
	Ընդունվել է ի գիտություն:
Նոտարական պալատի համար սահմանված ամսեկան 1մլն. դրամ գումարը բխում է այն հաշվարկից, որ պալատը գնելով ծառայությունը, կարող էլ. նոտար համակարգով տրամադրել բոլոր 88 նոտարներին: Այսինքն 1 նոտարի հաշվարկով ծառայության արժեքը կդառնա մոտ 11.000 դրամ: Ընդ որում, նշված դեպքում նոտարներն այլևս ստիպված չեն լինի ինքնուրույն ձեռք բերել ծառայությունը, ինչը նշանակում է, որ նույնիսկ հեռավոր վայրերում աշխատող, փոքր շրջանառություն ուն ունեցող նոտարները ևս հնարավորություն կունենան օգտվելու նշված ծառայությունից: Պալատը նշված ծառայության վճարը կարող է իրականացնել նոտարների կողմից վճարվող՝ իրենց շրջանառության ծավալներից բխող անդամավճարների հաշվին:
	Փոփոխություններ չեն կատարվել:

	10.
	ՀՀ կառավարության աշխատակազմ
	Գտնում ենք, որ նախագիծը չի բխում «Տեղեկատվության ազատության մասին» և «Պետական կառավարչական հիմնարկների մասին» ՀՀ օրենքի պահանջներից:
	Չի ընդունվել:
[bookmark: _GoBack]Նախագիծը բխում է «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման  մասին» Հայաստանի Հանրապետության օրենքի 10-րդ հոդվածի 2-րդ մասից: Միաժամանակ, նախագիծը չի հակասում ոչ «Տեղեկատվության ազատության մասին» ՀՀ օրենքին, ոչ էլ՝ «Պետական կառավարչական հիմնարկների մասին» ՀՀ օրենքին: Մասնավորապես, «Տեղեկատվության ազատության մասին» ՀՀ օրենքը չի արգելում տեղեկատվության տրամադրման վճարովի լինելը, համապատասխան բացառություններով: Բացի այդ, նախագիծը նախատեսում է վճար տեղեկատվության՝ որոշակի ձևով տրամադրման համար՝ չսահմանափակելով՝ այդ տեղեկատվության ստացումը անձանց կողմից ընդհանուր հիմունքներով: Ինչ վերաբերվում է «Պետական կառավարչական հիմնարկների մասին» ՀՀ օրենքին, ապա 5-րդ հոդվածի 2-րդ մասի համաձայն. «Հիմնարկը չի կարող իրականացնել ձեռնարկատիրական գործունեություն: Հիմնարկի կատարած գործառնությունների և մատուցած ծառայությունների համար կարող է գանձվել միայն պետական կամ տեղական տուրք կամ տեղական վճար` օրենքով սահմանված չափով և կարգով, բացառությամբ օրենքով նախատեսված դեպքերի:»: Իսկ այդ բացառություն էլ մատնանշված է  «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման  մասին» ՀՀ օրենքով:
	Փոփոխություններ չեն կատարվել:



